Почнав да студирам и во кафулето во коешто одев, од забава да зборувам македонски. Ја научив напамет половина „Коштана“ и правев гримаси пред огледалото, имитирајќи ги тие акценти. Се забавував со џефердарите и пукањето кон Турците, ме обземаше страв од песните на Десанка Максимовиќ, па ѝ го дадов презимето Парун. Одвај ги поминував испитите. Но, презирот, таа маскирана тага, сепак ме туркаше, ме носеше насекаде, во недоби, преку сите граници и смисли. Како во бунило, понекогаш баш слатко од силата на болката, сам со својата молчалива и достоинствена мајка, ја дочекав дипломата. Веднаш ја извадив од сината, цврста и, ќе се покаже, корисна туба. Во неа го напикав својот мозок и сите свои оценки, својата мрзеливост и македонските помошни зборови, сешто собра таму, дури и неколку години, еден скршен ’рбет и едно убаво, мртво лице над портокалот, многу тага, сешто, баш сешто.

А потоа се вработив во градежната занаетчиска фирма Мистрија.

(Извадок од „Тивко рушење“)
